
Адніманне рацыянальных лікаў

Мэты ўрока: 
· фарміраваць навыкі аднімання рацыянальных лікаў. Забяспечыць замацаванне навыкаў складання рацыянальных лікаў, складання і аднімання дзесятковых дробаў, звычайных дробаў і змешаных лікаў, навыкі рашэння ўраўненняў; 

· развіваць навыкі самакантролю, выкарыстання алгарытмаў, накіраваных на паспяховае выкананне дамашняга задання, аналіза ўласнай дзейнасці. Развіваць уменне знаходзіць і выпраўляць памылкі;  

· выхоўваць алгарытмічную культуру, камунікатыўныя якасці асобы, уменне працаваць у камандзе.  

Памяткі: 

Алгарытм знаходжання рознасці рацыянальных лікаў 

· памяншаемае аставіць першапачатковым; 

· рознасць замяніць сумай («-»  на  «+»); 

· аднімаемае замяніць процілеглым яму лікам; 

· знайсці атрыманую суму.
Правіла аднімання рацыянальных лікаў 

   а – в = а + (- в) 

Каб ад аднаго рацыянальнага ліку адняць другі, трэбада памяншаемага дадаць лік, процілеглы аднімаемаму. 

Уласцівасці нуля пры адніманні
 а – а = 0        а – 0 =а      0 – а = - а 
Узор для выканання заданняў у групах
а) 3-8=3+(-8)=-5 

б) -2-(-6)= -2+6=4 

в) 5-(-4)= 5+4=9 

г) -7-3= -7+(-3)= -10 

Ход урока.
1. Самавызначэнне да дзейнасці
Мэта этапа: 1) уключыць вучняў у вучэбную дзейнасць; 2) вызначыць змястоўныя рамкі ўрока: прадоўжыць работу над дзеяннямі з рацыянальнымі лікамі. 
Арганізацыя вучэбнага працэса на этапе 1:

     -  Усім, добры дзень!
- З якімі лікамі мы вучымся працаваць? (з рацыянальнымі лікамі)                                                                                       - Што мы ўжо ўмеем рабіць з рацыянальнымі лікамі? (Параўноўваць, складаць, паказваць на каардынатнай прамой, запісваць у выглядзе алгебраічнай сумы, знаходзіць значэнне алгебраічнай сумы) 

-  Сёння мы прадоўжым работу з рацыянальнымі лікамі.

- Як вы думаеце, якое наступнае дзеянне вы павінны навучыцца выконваць? (адніманне)

-  Правільна. Прыступім да работы.
2. Актуалізацыя ведаў і фіксацыя цяжкасцей у дзейнасці
Мэта этапа: 1) актуалізаваць вучэбны змест, неабходны і дастатковы для ўспрыняцця новага матэрыяла: знаходжанне сумы рацыянальных лікаў, параўнанне лікаў, паняцце процілеглага ліку, правіла знакаў;
 2) актуалізаваць аперацыі мыслення, неабходныя для ўспрыняцця новага матэрыяла: параўнанне, аналіз, абагульненне; 3) зафіксаваць ўсе паўтараемыя паняцці і алгарытмы ў выглядзе схем і сімвалаў; 4) зафіксаваць індывідуальныя цяжкасці ў дзейнасці, якія дэманструюць недастатковасць ведаў, якія існуюць на асабова значамым узроўні: знайсці рознасць рацыянальных лікаў. 

 Арганізацыя вучэбнага працэса на этапе 2:
1. Параўнайце выразы. Што цікавага вы заўважылі? (Слайд 1)
-23+26            (усе прыклады на складанне лікаў з рознымі       

-18+21             знакамі; знак сумы дадатны,

-13+16             першае складаемае павялічваецца на 5, а другое

                         памяншаецца на 5, адказы аднолькавыя)

- Па якому правілу можна знайсці вынік? Сфармулюйце правіла складання лікаў з рознымі знакамі. 
- Замяніце адно з складаемых у суме процілеглым лікам так, каб значэнне сумы стала адмоўным лікам. Што для гэтага трэба зрабіць? (Другое складаемае замяніць процілеглым, адмоўным лікам)
2. Знайдзіце значэнне атрыманых выразаў.(слайд 2)
-29; -39; -49

-  Якімі правіламі карысталіся? Сфармулюйце правіла складання лікаў з аднолькавымі знакамі.
- Устанавіце заканамернасць і прадоўжыце рад на два лікі ўперад (слайд 3)
-29; -39; -49; -59;-69
3. Знайдзіце значэнне выразаў, выкарыстоўваючы табліцу знакаў (работа па групах) (слайд 4):

1) – (- 49)      2) -(+53)     3)+(-78)
4. Ці можна сцвярджаць, што значэнні выразаў у кожнай пары будуць роўнымі? (работа па групах) (слайд 5)
1) 3 – (- 2)            2) -7 – (-3)           3) -5-3
     3 + 2                      -7 + 3                 -5+(-3)
- Што можна выкарыстаць для тлумачэння адказа? 
5. Індывідуальнае заданне
Знайдзіце значэнне выразаў (слайд 6)
1) -15-(-32)   2) 27-(-23)   3) -17-(+19)

Вучні працуюць у групах. (Рашэнні запісваюць на лістах фламастарамі. Адзін прадстаўнік ад групы размяшчае рашэнне на дошцы).

3. Выяўленне прычыны цяжкасцей і пастаноўка мэты дзейнасці 
Мэта этапа:1) арганізаваць камунікатыўнае ўзаемадзеянне, на працягу якога выяўляецца і фіксуецца ўласцівасць задання, якое выклікала цяжкасці ў вучэбнай дзейнасці. 

Арганізацыя вучэбнага працэса на этапе 3:

- Праверым, як вы выканалі заданне (усе рашэнні на дошцы, сярод іх могуць быць і няправільныя) 
- Што мы можам выкарыстаць для доказу таго, якія адказы правільныя? (алгарытм складання рацыянальных лікаў і табліцу знакаў) 

- Чаму апошні прыклад выклікаў у большасці цяжкасці? (тут патрэбна знайсці рознасць)
- Якое ж дзеянне з рацыянальнымі лікамі мы будзем вывучаць? (адніманне) 

-   Сфармулюйце тэму урока. (адніманне рацыянальных лікаў) 

- Сфармулюйце мэты ўрока. (вывесці правіла і алгарытм аднімання рацыянальных лікаў, навучыцца іх выкарыстоўваць) 

- Малайцы, запішам тэму ўрока ў сшыткі. 
4. Пабудаванне праекта выхаду з цяжкасцей. 
Мэта этапа:1) арганізаваць камунікатыўнае ўзаемадзеянне для пабудовы новага спосабу дзеяння, які ліквідуе прычыну выяўленных цяжкасцей; 2) зафіксаваць новы спосаб дзеяння ў знакавай, вербальнай форме і з дапамогай эталона.

Арганізацыя вучэбнага працэса на этапе 3:

- Растлумачце 1 прыклад – 1 група, 2 прыклад – 2 група, 3 прыклад – 3 група. 

- Разгледзім 3 прыклад: -17-(+19)=-17-19

- Як можна запісаць гэты выраз, калі лічыць, што тут запісана алгебраічная сума? (-17+(-19))

- Як цяпер знайсці вынік? (скласці лікі з аднолькавымі знакамі, атрымаецца -36)

- Якія веды выкарысталі? Колькі крокаў давялося зрабіць? (3). Ці можна паменшыць колькасць крокаў? 
- Параўнайце падкрэсленыя выразы (слайд 9): 
-17-(+19)=-17-19= -17+(-19)= -36 (першы лік, памяншаемае, не змяніўся, рознасць замянілі сумай, аднімаемае замянілі процілеглым яму лікам) 
- Вернемся да прыкладаў 1 і 2 (cлайд 10). Прасачыце за памяншаемым і аднімаемым. Ці можна да іх прымяніць атрыманы вывад? (да, першы лік не мяняецца, рознасць замяняецца сумай, аднімаемае процілеглым лікам)   

- Паспрабуйце зрабіць вывад, як можна знайсці рознасць рацыянальных лікаў? 

- Да якога правіла давялося звесці адніманне? Як запісаць правіла сімваламі?  Паспрабуйце сфармуляваць гэта правіла. Знайдзіце адказ у падручніку на с.217  (слайд 11)
 - Які алгарытм можна скласці для аднімання рацыянальных лікаў? (алгарытм пакрокава высвечваецца на экране). У кожнага на стале ляжыць алгарытм. Будзем карыстацца ім на ўроках і пры выкананні дамашніх заданняў (слайд 12). 
Алгарытм знаходжання рознасці рацыянальных лікаў 
· памяншаемае аставіць першапачатковым; 

· рознасць замяніць сумай («-»  на  «+»); 

· аднімаемае замяніць процілеглым яму лікам; 

· знайсці атрыманую суму.
- Якой мэты дасягнулі? Што будзем рабіць далей? (Будзем вучыцца прымяняць алгарытм на практыцы) 
5. Першапачатковае замацаванне.

Мэта этапа: зафіксаваць вучэбны змест 
Арганізацыя вучэбнага працэса на этапе 5:

№8.33 – каля дошкі 

1) 42 – 15=27
2) -294 – 314 = - 294+(-314)= - 608
3) 56,8-(-0,82)=56,8+0,82=57,62
4) -6,055-(-36,9)= - 6,055+36,9=30,845

№8.37 у групах па прыкладу, з праверкай вынікаў па ўзору(слайд 13-14).  
1) 67,22 - 97,22=67,22+(-97,22)= - 30

2) 29,84-80,86=29,84+(-80,86)= - 51,02

3) 3,099-5,97=3,099+(-5,97)= - 2,821
Фiзкультхвiлiнка (слайд 15)
6. Самостойная работа з самаправеркай па эталоне.
Мэта этапа: праверыць сваё ўменне прымяняць новы вучэбны змест ў тыповых умовах на аснове супастаўлення свайго рашэння з эталонам для самаправеркі. 

Арганізацыя вучэбнага працэса на этапе 6:

№8.40(1,3) (слайд 16)
1) 48,66-(-93,24)=48,66+93,24=141,9

3) 51,37-(+91,04)=51,37+(-91,04)= - 39,67
Работы правяраюцца па эталону, які высвечваецца на экране (запісаны на дошцы). Аналізуюцца і выпраўляюцца памылкі. 
7. Уключэнне ў сістэму ведаў і паўтарэнне. 

Мэта этапа: трэніраваць навыкі выкарыстання новага зместа з раней вывучаным: дзеянні з дзесятковымі і звычайнымі дробамі, уласцівасці нуля пры адніманні, рашэнне ўраўненняў. 

Арганізацыя вучэбнага працэса на этапе 7:

№8.35(1,2), 8.36(3,4) – самастойна ў групах з праверкай па ўзору, які высвечваецца на экране (запісаны на дошцы) (слайд 17)
№8.35

1) 0-(0-56,9)=0-(-56,9)=0+56,9=56,9

2) 0-(0-(0+,904)))=0-(0-8,904))=0-(-8,904)=0+8,904=8,904

№8.36

3) (3,409-0)-(0-6,409)=3,409-(-6,409)=3,409+6,409=9,818

4) (6,16-0)-(5,16-0)=6,16-5,16=1

- Якія асаблівасці гэтага задання? (разглядаюцца дзеянні з нулём).

- Паспрабуйце сфармуляваць уласцівасць нуля пры адніманні. 

На экране з’яўляецца слайд:
Уласцівасці нуля пры адніманні (слайд 18)
а – а = 0     а – 0 = а       0 – а = - а 

№8.39(1,2) – работа ў групах (слайд 19-20)
- Якія правілы патрэбна ўспомніць, акрамя новага? (складанне і адніманне дзесятковых дробаў).

- Заданне лічыцца выкананым, калі любы прадстаўнік групы зможа растлумачыць рашэнне. Поспехаў у працы! 

1) – 13,89-(-5,99)=- 13,89+5,99= - 7,9

2) – 42,89 – (- 46,58) = - 42,89+46,58=3,67

Праверка па ўзору, каментарыі груп.  
№8.51(1,2, дадаткова 4) – 2 вучняў з каментарыямі каля дошкі.

1) – 7,6 – m=-7,6                  2) x - (- 4,09)=4,09                  4) – 6,42 – x= 18,9
       m= - 7,6 – (-7,6)                x= 4,09+(-4,09)                          x= - 6,42 – 18,9

       m= -7,6+7,6                       x=0                                             x=-6,42+(-18,9)

       m=0                                                                                       x= - 15,32
8. Рэфлексія дзейнасці (слайд 21)
Мэта этапа: 1) зафіксаваць новы змест, вывучаны на ўроку; 2) ацаніць уласную дзейнасць на ўроку; 3) падзякаваць аднакласнікам, якія дапамаглі атрымаць вынік урока; 4) зафіксаваць нявырашаныя цяжкасці як накірунак будучай вучэбнай дзейнасці; 5) абмеркаваць і запісаць дамашняе заданне. 
Арганізацыя вучэбнага працэса на этапе 8:
- Што новага мы даведаліся сёння на ўроку?

- Якія веды дапамаглі адкрыць новыя веды? 
- Хто быў самым актыўным?
- Мы дасягнулі пастаўленай мэты? 
- Прааналізуйце сваю работу на ўроку. 

Дамашняе заданне.(слайд 22)
1) П.8.3 с.216-218(вывучыць правілы)

2) №8.34(1,3), 8,35(3,4)
- Хто ўспеў зрабіць дадатковае заданне, здаць сшытак на праверку. 

- Усім дзякуй за супрацоўніцтва, жадаю поспехаў на другіх уроках. 
Дадатак 

Памяткі: 

Алгарытм знаходжання рознасці рацыянальных лікаў 

· памяншаемае аставіць першапачатковым; 

· рознасць замяніць сумай («-»  на  «+»); 

· аднімаемае замяніць процілеглым яму лікам; 

· знайсці атрыманую суму.
Правіла аднімання рацыянальных лікаў 

   а – в = а + (- в) 

Каб ад аднаго рацыянальнага ліку адняць другі, трэба да памяншаемага дадаць лік, процілеглы аднімаемаму. 

Уласцівасці нуля пры адніманні
 а – а = 0        а – 0 =а      0 – а = - а 
Узор для выканання заданняў у групах
а) 3-8=3+(-8)=-5 

б) -2-(-6)= -2+6=4 

в) 5-(-4)= 5+4=9 

г) -7-3= -7+(-3)= -10 

